HERRI GALDEKETA

ERABAKITZEKO URRATSA
l EGIN DUTE ARABAKO
: BESTE ZAZP1 HERRIK




"Guk ez
badugu
egiten, ez du
beste inork
egingo"

ALFAKIDE HARPIDEDUNA
(GASTED)

ergatik iruditzen zaizu
garrantzitsua ALEA
babestea?
Araba osoan dugun
astekari bakarra da
oso-osorik euskaraz
idatzita dagoena;
gainera, oso ondo zaintzen du
idazkera euskara batuan. Guk
euskaldunok ez baditugu halako
aldizkariak irakurtzen,
bultzatzen eta babesten,
ez du beste inork egingo. Ona
litzateke gero eta jende gehiago
batzea ALEAra.
Noiz eta non irakurtzen duzu ALEA?
Ez daukat irakurtzeko ohitura
handirik, baina ALEA, bai,
irakurri ohi dut. Jasotzerakoan,
begiratu azkar bat ematen diot,
eta momentuan bertan
irakurtzen dut gehien erakarri
nauen artikulua; gainerakoa,
gauerako edo hurrengo
egunerako uzten dut, sofan edo
ohean patxadaz irakurtzeko.

14  Sarean: #ETArenAmaiera.

Sakonean

Bost mila
urrats gehiago,
erabakitzeko

Testua: Estitxu Ugarte Lz. de
Arkaute Argazkiak: PHOT.0K

Parte-hartzea

Herria Botoak %
Artziniega 289  %16,86
Okondo 264  %19,13
Aiara 449  %33,81
Amurrio 1.485  %17,01
Laudio 2305  %14,50
Zuia 451  %23,13
Zigoitia 325 %21,80

rabakitzeko eskubidearen aldeko herri galdeketak egin
dituzte dagoeneko Arabako hamar herritan. Azkenak
iragan igandean. Aiaraldeko bost udalerritan eta
Gorbeialdeko Zuian eta Zigoitian 5.568 lagunek eman dute
botoa. Aurreneko galdeketa Aramaion egin zuten, 2016ko
ekainean, eta iazko maiatzean izan ziren Legution eta
Urkabustaizen. Guztira, 7.693 dira jadanik Euskal
Herriaren etorkizunaz hitza hartzeko mobilizatu diren Arabako
herritarrak.

Araban bezala, Bizkaia, Gipuzkoa eta Nafarroako beste 15
udalerritan botoa emateko aukera izan zuten igandean herritarrek.
Gure Esku Dagok nabarmendu duenez, Euskal Herriko biztanleen
herena bizi den eremuetara iritsi dira dagoeneko galdeketak; "eta,
galdeketekin batera, erabakitzeko eskubidearen inguruko eztabaida,
normaltasun osoz".

Galdeketa ospatu berrien ostean, antolatzaileek garrantzi berezia
eman nahi izan diote hauek antolatzeko prozesuari: "Nahiz eta jakin
maiatzaren 6ko galdeketen ondoren ez dela alkaterik aldatuko eta ez
dugula lau urtetako politikan zuzenean eragingo, argi dugu prozesu
honek merezi duela. Erabakitzeko eskubidea aldarrikatzetik nola
gauzatu jakitera pasatu gara. Galdeketaren ostean, gure herria
helduagoa izango da, ahaldunduagoa, burujabeagoa. Eraiki nahi
dugun etorkizunetik eta erabakitik hurbilago egongo gara".

Bide beretik hitz egin zuten Zuiako Gure Esku Dagoko lagunek
galdeketaren egunean bertan. Azpimarratu zuten herrian lortu




Zigoitian, Bengolarran izan zen bozketa. Giza-dorre ikusgarria egin zuten Sant Viceng dels Horts herriko bizilagunek Murgian.

dituzten indarra eta babesa, eta denetariko lagunek parte hartu
dutela prestaketan. Herri guztietan jai giroan ospatu zituzten
galdeketak; goizean musika, dantzak, herri kirolak eta umeentzako
jolasak antolatu ziren. Murgian, adibidez, Kataluniako Sant Viceng
dels Horts hiriko bizilagunekin partekatu zuten ospakizuna, eta
eguerdi partean giza-dorre ikusgarriak egin zituzten katalanek
herriko plazan.

Arduradun politikoak
Halaber, alderdi politikoetako kideek eta arduradun instituzionalek
parte hartu dute igandeko bozketetan. Juan Jose Ibarretxe
lehendakari ohiak Laudioko Ugarte auzoan botoa eman zuen; ez
zuen adierazpenik egin bozkatu ostean, baina mahaiko kideen
aurrean adierazi zuen lehen pausua besterik ez dela. Josune Irabien
Amurrioko alkatea herriko plazara hurbildu zen goizean, baita Eva
Blanco Eusko Legebiltzarreko Mahaiko lehendakariordea ere.
Irabienek garrantzi handia eman zion ekitaldiari: "Modu aske
batean jendeari galdetzen zaiolako gure herriaren etorkizunari
buruzko galdera zehatza, eta bestalde gure etorkizunari begira
bideratzen dugulako nora jo nahi dugun; demokraziak eskatzen
duen aldarrikapena da, eta hasierako ibilbide bat markatzen du".
Blancok, berriz, Gure Esku Dagoren lana goraipatu zuen, eta
salatu zuen Espainiako Estatuak gauzak erraztu ordez, "tresna
guztiak erabiliko dituela prozesua oztopatzeko". Euskal gizarteak
duen eskubidea erabili behar duela gaineratu zuen, eta ezin dela
"etxean geratu".

Giza katea ekainaren 10ean

Galdeketen ostean, ekainaren 10ean, erabakiaren bidean beste
mugarri bat jartzeko deia egin dute Zelai Nikolas eta Josu Etxaburu
bozeramaileek; giza kate bat egingo dute egun horretan, Bilbo,
Donostia eta Gasteiz lotuko dituena; Arabako herri desberdinetan
hasi dira dagoeneko mobilizazio berria prestatzeko lanak
burutzen. s

Maiatza
Alegria-Dulantzi solidarioa

Sakonean

Zergatik da garrantzitsua galdeketa egitea?

NEKANE URIARTE ZUIAKO BIZILAGUNA

"Herrian oso erronka polita izan da
galdeketa antolatzea"

an

ANDER ARBIDE LAUDIOKO BIZILAGUNA

"Gure pentsamenduak kontuan
hartzea nahi dut"

"Oso inportantea da aukera izatea guk, herri
bezala, esatea eta erabakitzea zer nahi dugun
etorkizunean. Gainera, gure kasuan, herrian,
0so0 erronka polita izan da galdeketa
antolatzea. Lau urte daramagu lan egiten, eta
iritzi desberdineko eta adin guztietako jendea
elkartzea eta ekimenak adostea lortu dugu;
esate baterako, Kataluniako Sant Viceng dels
Horts herriko lagunekin harremanak sortu
ditugu".

il

MIREN SARATXAGA AMURRIOKO BIZILAGUNA

"Pixkanaka egin behar dugu bidea
gure etorkizuna erabakitzeko"

"Azken urteak nahiko nahasiak izan dira, oso
txarto bizi izan ditugu, eta herritarrok gure
pentsamenduak adieraztea beti dago ondo.
Nik 24 urte ditut eta gustatuko litzaidake
etorkizunean gaur egiten ari garen galdeketa
hau ofiziala izatea, hori baita azken finean
nahi duguna, gure pentsamenduak libreki
azaldu eta pentsatzen duguna entzunaraztea
eta kontuan izatea. Horregatik etorri naiz gaur
galdeketara".

B L
JUSTI APODAKA ZIGOITIKO BIZILAGUNA

"Hemengo gauzak hemengoen artean
erabaki behar ditugu"

"Gaurko galdeketa honetan parte hartzea
inportantea da; argi gera dadila eskubidea
dugula gure etorkizuna erabakitzeko, eta
hori aldarrikatu nahi dugu Amurrion ere.
Egiten ari garen galdeketa hauek lehenengo
urratsa dira, eta pixkanaka-pixkanaka bidea
jorratu egin behar dugu. Gure herriaren
inguruan erabakitzeko eskubidea izatea
lortuko dugu azkenean".

"Gure herrian zer egin nahi dugun
erabakitzeko eskubidea dugulako, eta kito!!
Hemen baldin bagaude hemengo gauza
guztiak hemengoen artean erabakitzea da
nahi duguna; argi dago, eta oso logikoa da
gainera. Horregatik etorri naiz galdeketa
honetan nire botoa ematera, herri honetan
guk erabaki behar dugulako zer egin; ez
dago besterik".

Protagonistak

"Aurrera begira,
bestearen azalean
jartzea falta zaigu"

EVA DOMAIKA ETA FELIX IRIARTE KAZETARIAK

ETAren amaiera albiste pozgarria dela uste dute Felix Iriartek eta Eva Domaikak, azkeneko adierazpenetan
"zenbait gabezia" nabarmendu dituzten arren. Beste hainbat atal itxi behar direla gogoratu dute, Espainiako
Gobernuaren “ahulezia egoeragatik” epe motzera aldaketarik aurreikusten ez badute ere.

Testua: Anakoz Amenabar. Argazkiak: Aritz Martinez de Luna.

arez pare joan dira ETAren jarduna eta
Eva Domaikaren eta Felix Iriarteren
kazetaritza ibilbideak. Politikari lotuta,
irratiko kroniken bitartez gerturatu da
Domaika —gaur egun SER irratian—,
besteak beste, Aieteko Konferentziara,
eta, idatzizko lanekin heldu da Felix
Iriarte — tartean, Egunkarian- Lizarra-Garazi
akordioa kontatzera, beste gertakari historiko
ugariren artean. ETAren ibilbidea amaituta, beste
atal asko "ixteko" daudela gogoratu dute.
Maiatzaren 3a. ETAk bukatu du bere ibilbidea.
Felix Iriarte: Itxi beharreko kapitulua zen. Alde
bakarreko desegite-prozesua izan da, eta, beraz,
beste aldean eseri ez denak ezin dio exijitu ezer.
Ezin dio harakiria egiteko eskatu. Hori esanda,
beste sentsibilitate batekin egin zezakeela uste
dut. Herri honetan bi geratu dira motz biktimekin;
bi poloak, hain zuzen. ETAk ez ditu biktima
guztiak aitortu, eta estatuak biktima batzuk eta
besteak bereizten jarraitzen du.
Eva Domaika: Niretzat albiste ona izan da, esaten
dut batzuk hori esatera ere ausartzen ez direlako.
Azkenean desagertu da, amesgaiztoa amaitu da,
eta beste estadio batera pasa gara. ETAren

komunikatuari dagokionez, ez zait gustatu;
biktimen artean bereizketa egitea lotsagarria da,
ezinegona sortu du. Autokritika bat ere ez legoke
gaizki. Ez diet eskatuko bere bizitza guztia porrot
bat izan dela aitortzea, nik neuk ere ziurrenik ez
nukeelako egingo, baina sei hamarkadatan eragin
duzun minaren ostean ezer ez esatea?

F. L.: 60 urte eta gero erraza da esatea ez zela
existitu behar, lehendakariari eta beste batzuei
entzun diegun moduan. Baina horietako zeinek
esan zuen hori duela 40 urte? Horietako zeinek
kritikatu zuen Carrero Blancoren hilketa? Denek
aitortu zuten frankismoaren desagertzea bizkortu
zuela. ETA agente politiko garrantzitsua izan da,
batez ere lehen hogei urteetan, frankismoaren
kontrako prozesuak arintzeko. Horrek
justifikatzen du ETA? Ez, baina hori da ibilbidea.
E. D.: Ulertu dezaket nola sortu zen,
testuingurua... baina 1968an pistolak
erabiltzearen alde egin zuen. Hori indarkeriaren
erabilera justifikatzea da, diktaduraren aurka
bada ere.

F.I.: Armen erabilera garai hartan ez zen
salbuespena izan Europan; Italia, Alemania edota
Irlandako kasuak ditugu. Bidezidor bat zen, bide

Gertutik jarraitu dute ETAren bilakaera Eva Domaika eta Felix Iriarte kazetariek.

demokratikoetatik urteak eramango zituelako.
Ikuspuntu hori ez zuen inork zalantzan jartzen,
eta are gutxiago alde etiko batetik...

E. D.: Bidezidorrak erabiltzea oso arriskutsua da.
GALekin ere gertatu zen, esango duten arren:
"Bide demokratikoetatik jokatzen ari ginen eta
ETA irabazten ari zen partida; orduan erabaki
genuen Estatuaren estoldetara jotzea". Nik ezin
dut justifikatu, ez batentzat eta ez bestearentzat.
Zer beste kapitulu itxi behar dira?

F. I.: Biktimen arazoa, adibidez, konpontzeko
geratzen da. Argitu gabeko 300 bat atentatu, eta
dozenaka familia daude egia, justizia eta
erreparazioa eskatzen dutenak. 300 bat presori ere
irtenbidea eman zaie, konbibentzia programa ere
landu behar da, memoria, errelatoa... Egun
batetik bestera konponduko ez dena.

E. D.: Gerra Zibilarekin bizi duguna ikusita, 80
urte eta gero memoria historikoaren inguruko
hausnarketarik egin nahi ez duen jendea dagoela
ikusita, konpontzeko dauden lanak ikusita... uste
dut gu ez garela gai izango adiskidetze
horretarako eta normalitatera bueltatzeko.

F. I.: Ez dut uste. Historiatik ikasi behar da, eta
Gerra Zibilak hori erakutsi digu, oraindik

desagertu gehien dituen herrialdea da Espainia.
Gizarte eragile gehienek gauzak ongi egiteko
nahia dute, eskarmentua eta ondo ixteko gogoa,
eta zalantzan jartzen dudan bakarra Espainiako
Gobernua da. Gerra Zibilarekin gertatu dena ez
errepikatzeko osagaiak daudela uste dut.
Aitortuko ditu izandako torturak Estatuak?

F. I.: Egunen batean egin beharko du. Egia,
justizia, aitortza, erreparazioa eta berriz ez
gertatzeko bermeak behar dituzte biktima guztiek
hemen, Jamaikan eta Indian. Gatazka honen zati
garrantzitsu bat izan dira torturak eta zauriak itxi
behar dira. Martxelo (Otamendi) ez da bakean
hilko torturak aitortzen ez dizkioten arte, eta
Martxelo bezala beste guztiak. Ez dut esaten PPk
egingo duenik, baina momentua helduko da.

E. D.: Belaunaldi berri bat izango da. Zorrik ez
duena, beste batzuek egindakoaz erantzukizunik
sentitzen ez duena. Une honetan zail ikusten dut,
torturen informeari sinesgarritasuna ematen diola
esaten duen PPko edozein parlamentarioren
adierazpenak ezeztatuko ditu alderdiak segituan.
Denbora asko behar da.

F.I.: Orain ezinezkoa da, bai. ETAk harakiria egin
ez badu, are gutxiago Gobernuak.




Cadena SER Euskadiko eduki burua da kazetari gasteiztarra.

""SEl HAMARKADATAN ERAGIN
DUZUN MINAREN OSTEAN EZER EZ
ESATEA? AUTOKRITIKA PIXKA BAT?"

EVA DOMAIKA, KAZETARIA

Hemendik aurrera, nola justifikatu dezake Rajoyk
dispertsio politika?

E. V.: Ez du inolako zentzurik. Ad hoc egindako
legislazioa sortzen baduzu organizazioak presoak
kontrolatu ez ditzan, eta organizazioa desagertzen
bada... Uste dut emango direla pausoak, baina
medioek foku gehiegi jarri eta presaz eskatzen
badugu, kalte egin diezaiokegu. Ahultasun
egoeran dago Gobernua, eta Ciudadanosek hori
aprobetatxuko du botuak eskuratzeko. PPk asko
du galtzeko eta gutxi irabazteko, beraz... modu
diskretu batean egingo dela uste dut, bide
indibidualetan. Ezker Abertzaleak presa du, eta
normala da, baina inpresioa ematen badu ETAren
amaieraren ondorio dela kartzela politikaren
edozein mugimendu... agur. Giza eskubideei eta
legislazioa betetzeari lotutako erreklamazio bat
izan behar da.

F. I.: Etorkizunera begira balio dezake, baina epe
motzera ezinezkoa da. Gobernuak orain ez dituen
urgentzia eta beharrak ez dituenean gertatu
daiteke.

E. D.: Bestetik, uste dut lagunduko lukeela,
presoak askatu ahala, herriko plazan sare
sozialetan iragarritako ongi-etorririk ez egitea,

biktimekiko enpatiagatik bada ere, euren zauria
ireki eta alertan ez jartzeko. Ulertzen dut ongi-
etorria, eta espetxean egon den familia dut, baina
ongi-etorria etxean egin zen. Pausoak eman behar
ditugu denon artean, hau ahalik eta errazena izan
dadin.

F.I.: Hori ez al da aitzakia? Beste aldeak
jarraituko du egiten egin behar zuena, ongi-
etorria egin edo ez. De Andresek esan du aste
honetan presoek EPKKtik bereizi behar dutela;
baina zertan ari gara? Beste gauza bat da
biktimak daudela eta hortaz kontziente izan
behar dugu. Prozesuak garatzen diren heinean,
eta elkar-aditze txiki bat dagoenean, ziurrenik ez
dira egingo.

E. D.: Aurrera begira, bestearen azalean jartzea
falta zaigu.

F. I.: Baina aurretiko lan bat eskatzen du horrek.
Elkarbizitza prozesuak behar dira. Errenterian
izan da halakorik, eta ziurrenik aldatu da ongi-
etorrien pertzepzioa. Halere, Puertoko kartzelan
urte guztiak bete eta beste hamaika egin dituenari
edozer exijitu diezaiokezu baina askoz zailagoa
da. Kontziente izan behar da errealitateaz.

ETAren biktimek zer paper jokatzen dute? Lehen
lerroan izan behar dute

E. D.: Ez dut uste lehen lerroan daudenik, biktima
gehienak ez behintzat, hainbat elkartek
Gobernuaren bidea nahiko markatzen duten
arren. Gehien entzuten ditugun biktimak, halere,
ez dira biktima gehienek sentitzen dutena.

F.I.: Ez dira agente politikoak izan behar. Ezin
duzu utzi kartzela politika biktimen esku, hori argi
eta garbi. Aurrera egiteko, ezin da minaren
prismatik ikusi eta, are gutxiago, zure minaren
ikuspegitik. Enpatizatu behar da biktimekin,
baina biktima guztiekin. Aste honetan hizketagai
izan da German Rodriguez iruindarra, 40 urte
beranduago...

Hedabideek nola jokatu dute urte hauetan? Aurrera
egin edo sua pizteko lana egin dute?

E. D.: Egungo tratamenduak ez du zerikusirik
duela hogei urte egiten zenarekin, baina ez dakit
hedabideen ondorio den ala gizartearen beraren
ondorio. Ez naiz inuzentea, badakit influentzia
dugula, baina askotan duguna baino botere
gehiago dugula uste du jendeak.

F. L.: Beste herrialde batzuekin alderatuta, ez dut
uste prentsak paper berezirik jokatu duenik.
Egunkaria eta Eginen salbuespenak salbu, uste
dut Transiziotik nahiko libre informatu dutela.

Ez al da diskurtso bat gailendu, Estatuaren aldekoa?

Egunkarian eta Noticiasen aritu da Iriarte, besteak beste.

"ETA EXISTITU BEHAR EZ ZELA
DIOTENETATIK, ZEINEK KRITIKATU
ZUEN CARREROREN HILKETA?"

FELIX IRIARTE, KAZETARIA

F.I.: Ez dut uste. Izan dira eskuineko medio
batzuk justifikaezinak justifikatu dituztenak,
baina, esate baterako, GAL hedabideetatik ikertu
zen...

E. D.: Eta eskuineko medio batetik. M11ko
atentatuak Gobernuak ETAri hasieratik leporatu
bazizkion ere, ordu gutxira hedabide ia guztiak

Protagonistak

geunden gertatzen ari zena argitzeko, nahiz eta
gobernuak hedabideekin bilerak izan aldi berean.
F. I.: Beste gauza bat da momentu jakin batzuetan
gobernuek saiakera egin izana. Gobernuaren
influentziaz ari bagara medioetan, uste dut
agerikoagoa dela Kataluniarekin ETArekin baino.
Hedabideak euren errelatoa egiten joan dira.
Nagusi izan da garaile eta garaituaren errelatoa?

E. D.: Badaude teoria hori defendatu dutenak,
baina ez gehiengoa. Hedabideetan denetarik
aurki dezakegu; nirean bertan Gabilondo dugu eta
berarekin zerikusirik ez duten beste asko beste
muturrean. Eduki zuzendaria naiz eta, alde
horretatik, askatasun osoa izan dut, inork ez dit
esan "argi geratu dadila ETA garaitu dugula".
Errelatoa osatzeko memoria beharrezkoa da? Gazteek
ez omen dakite nor zen Miguel Angel Blanco...

E. D.: Eta ulergarria da, etxean jaso ez badute edo
gertutik bizi ez badute. Horretan lan egin behar
da; zer gertatu zen jakin behar dute, bestela berriz
gertatzeko arriskua dugulako. Historia liburuak
dira haientzat, niretzat Gerra Zibila den moduan,
baina saihetsezina da hori...

ETAren amaierarekin, zein da kazetari lanetan
gogoratzen duzuen momentu bereziena?

E. D.: Ez dut sekula ahaztuko Aieten egin genuen
Hora 25 programa. Alderdi guztietako jendea batu
zen, besarkadak, negarrak... Bost ordu hunkigarri.
F. I.: Eragin zidan inpaktuagatik, Lizarra-Garazi
gogoratuko nuke. Nazionalisten akordiorik ez zen
egon aurretik eta beste ate berri bat ireki zen.
Itxaropena nuen, konbentzituta nengoen
momentua zela. Kolpea ere azkenean tamainakoa
izan zen. mm

PLAZA MUGATUAKLL!

Heike Freire: “Jolastoki biziak, natura eskoletara sartzeko aukera bat”
Amaia Albeniz eta Zurinie Burgoa (Dunak Taldea): “Eskolako patioa, berdintasunean hazi eta hezi"
Carme Cols eta Pitu Fernandez: “Jolastoki berria diseinatzeko prozesua, komunitatea sortzeko giltzarri®

PARTZA 1o
‘Iﬂlﬁlﬂiﬂﬂ I}In["* "Iu n
q.00- 14.00




rtzia

Notario lanak

KAZETARIA

EDURNE BEGIRISTAIN

maitu da beste kapitulu
bat: ETAren ia 60 urteko
ibilbidea. Haren

inguruan hitz egiten dudanean,
gehienetan nire lanbidearekin
lotura egiten dut, nola edo
hala. Izango da kazetaritza
ikasketak amaitu nituenetik ia
beti aritu naizelako politika
sailean, Euskaldunon
Egunkarian aurrena, eta
Berrian orain, eta horrek,
ezinbestean, utzi duelako
arrastoa nigan. Esan dezaket
gatazka armatuari eskaini
dizkiodala nire bizitzaren ordu
asko. Edo, akaso, egokiagoa da
esatea gatazka armatuak ordu
asko kendu dizkiola nire
bizitzari.

Ez dut gogoan zein izan zen
ETAri buruz idatzi nuen lehen

albistea, eta nekez oroitu
dezaket zenbat atentaturen
inguruko kronikak egin
ditudan. Gehiegi, ezbairik
gabe. ETAk bere ekinbide
politikoa bukatutzat jo zuen
2018ko maiatzaren 3an -bitxia
da, baina biharamunean
Berrian argitaratutako 32
orriko gehigarri berezian ez
nuen lerro bakar bat idatzi-.
Gertakari historikoak aukera
eman dit, besteak beste,
erakunde armatua jardunean
zegoenean kazetari gisa egin
dudan lanaz gogoeta egiteko.
Eta irudipena daukat ez naizela
oraindik jabetu urte luzez
iraun duen gatazka armatuaren
dimentsioaz. Bere
krudeltasunaz. Urteek
perspektiba emango ote dute.

Nago, urteetan notario lanak
egin ditudala, ETAk nor eta
non hil duen kontatu dudala,
bonba autoek eragindako
kalteez datuak eman ditudala,
hilketek eragindako erreakzio
soka luzeak jaso ditudala,
horiek sortu dituzten ondorio
politikoen berri eman
dudala,... Kontziente izan naiz
ETAk sortu duen samina
izugarria izan dela, baina
irudipena dut urte luzez

EZ NAIZ ORAINDIK
JABETU URTE LUZEZ
IRAUN DUEN GATAZKA
ARMATUAREN
DIMENTSIOAZ

gatazka armatu baten gurpil
zoroan murgilduta egoteak
heriotza bera normaltasunez
ikustera eraman nauela.
Biolentzia herri honen parte
izan dela asumituta egin dut
lan. Sekula amaituko ez zela
pentsatuta. Halabeharrez
horretara kondenatuta
bageunde bezala. Herri honen
patua bortxari lotuta egongo
balitz bezala.

Beste atentatu bat. Beste
heriotza bat. Beste erreakzio
soka luze bat. Eta beste bat. Eta
gero beste bat. Eta orri bat. Eta
beste bat. Titular bat. Beste
bat. Lana amaituta. Banoa
etxera. Bihar beste egun bat
izango da. Etorriko dira
atentatu gehiago. Idatziko ditut

sl

kronika berriak. Eta horrela
urteak.

Eta hartu du bukatzeko
erabakia ETAk. Eta amaitu da
herri honek sufritzen duen
biolentzia bat. Geratzen dira
beste batzuk oraindik
desagertu beharko direnak
benetako bakea lortu nahi
badugu: tartean, estatuek herri
honen aurka modu batean edo
bestean eragiten duten bortxa,
eta sistema patriarkalak
emakumeen aurka eragiten
duena.

Ez nuke nahi biolentzia
horiek (ere) normaltasunez
ikustea eta sekula amaituko ez
direla pentsatzea. Egunkarian
ohiko lana bilakatzea. Ez nuke
nahi nire lana (berriro)
notarioarena izatea. mmm

=

Jonathan Powell, Gerry Adams, Anaiz Funosas eta Bertie Ahern, Kanboko topaketan. sake BIDEA

BAKEA LORTZEKO
GERATZEN DIRA
ORAINDIK DESAGERTU
BEHARKO DIREN BESTE
BIOLENTZIA BATZUK

Begi kolpean

SAREAN

@ESTITXUUGARTE

#ETArenAmaiera

E

TAk bere amaiera iragarri
duela eta, sare sozialetan
askotariko iritziak
partekatu dituzte
hedabideetako iritzi-emaileek,
agintari politiko eta
instituzionalek zein herritar
arruntek. Ez dira gutxi
testuinguru honetan
emakumezkoen ahotsa berriro
ere ezkutatu egin dela salatu
dutenak. Bestetik, ETAren
indarkeria desagertzearekin
batera Euskal Herrian zabaltzen
den aro berriaren garrantzia
azpimarratu dute. s

ARANTZA SANSEBASTIAN
@arasanse

ETA desegin da. Orain, frankismoa noiz desengingo zain.
#ETArenAmaiera

ZELAI NIKOLAS
@ZelaiNikolasEzk

Gaur munduaren aurrean herri gisa azaldu gara Arnagan, gure
auzia bideratzeko gaitasunarekin. Herritarrok protagonista eta
@GureEskuDago bertan. #ETArenamaiera

JOANA EPALZA
@JoanaTaEtorria

Listo. Hori bai, ez dezagun ahaztu "Gatazka ez zen ETArekin hasi, eta
ez da ETAren amaierarekin bukatzen". Orain, herri zibilizatu gisa
jardun eta zauri guztiak onartu eta sendatzeko garaia da. Mingarria
da ikustea hainbeste min sortzeak ezer gutxirako balio izan duela.
#ETArenAmaiera

IRATI ELIZALDE
@iratielizalde

#Kanbo Hitz politak. Itxaropentsuak. Nik ere espero dut beraiek
irudikatu duten bakea, baina emakumerik gabe ez dakit nik lortuko
dugun #ETArenAmaiera

ENERITXI

Borroka armatua bukatu da, baina gatazka politikoa ez!
#ETArenAmaiera #ETA #BasqueFuture

IRUDITAN

Desjabetzea

asteizko Florida kaleko
24. zenbakian habia
egiten ari ziren

belatxikiak bota dituzte, eta
txorien kontrako sareak jarri
dituzte bizilagunek teilatu-
hegalean. Arabako Natur
Institutua, Gaden, eta SEO
Birdlife taldeek gogoratu dute
belatxikien populazioak
gainbehera azkarra izan duela
Euskal Autonomia Erkidegoan,
eta Gasteizen baino ez dela bizi.
Florida kalekoa azken taldeetako
bat izan daiteke, eta ugalketa
oztopatuz gero arriskuan jarri
daiteke espezie mehatxatuaren
biziraupena.

Argazkia: Arabako Natur Institutua.

Bidali zure argazkiak testu labur
batekin: erredakzioa@alea.eus

Astekoak politika

Iragana galdu ez
dadin, oroimena

Frankismoaren kontra eta aliatuen alde inteligentzia lanetan aritu izan
zen Alava sareko kideak omendu dituzte Gasteizen; bestetik, hiriko
zenbait ataritan dauden ikur frankistak kentzeari ekin dio Udalak.

JUANMA GALLEGO GASTEIZ
Luis Alava Sautu buruzagi aber-
tzalean fusilamenduaren 75. ur-
teurrena baliatu dute frankismoa-
ren kontra aritu eta Bigarren
Mundu Gerran aliatuen aldeko
inteligentzia lanak egin zituen
Alava sareko kideak omentzeko.
Hilaren 5ean egin dute omenal-
dia hainbat erakundetako ordez-
kariek eta frankismoaren biktimen
senideek, Gasteizko Senda ibilbi-
dean. Bereziki sare horretako kide
izan ziren emakumezkoak izan
dituzte gogoan bertaratu diren
ordezkari politikoek. Besteak bes-
te, Inigo Urkullu lehendakaria,

Ramiro Gonzalez diputatu nagu-
sia eta Gorka Urtaran Gasteizko
alkatea izan dira bertan. Ome-
nezko plaka bat inauguratu dute
ekitaldian.

50 batlagunek parte hartu zuten
Hego Euskal Herri osoan aritu
izan zen sare antifrankistan, bai-

BATEZ ERE ALAVA
SAREAN PARTE HARTU
ZUTEN EMAKUMEAK
IZAN DITUZTE GOGOAN
OMENALDIAN

na alemaniarrek Paris konkistatu
zutenean erori zen erakundea.

Ekitaldiarekin batera, Alava sa-
rea. Emakume ikusezinak, elkar-
tasuna eta espioitzaizeneko era-
kusketa zabaldu dute Dendara-
bako Araba Aretoan, dokumental
batez lagunduta. Ikus-entzunez-
koan jasotzen da sare horretako
kide izan ziren zenbait emaku-
meren lanaren berri: Bittori Etxe-
berria, Itziar Mugika, Delia Lau-
roba eta Tere Verdes.

Ikur frankistak

Aste honetan ere Gasteizko Uda-
lak iragarri du hiriko 62 ataritan
dauden ikur frankistak kentzeari
ekingo diola. Bestetik, Irabazi
alderdiko Oscar Fernandez Mar-
tinek udal batzordean salatu du
SantaIsabel hilerrian frankismoa-
ren biktimen omenezko plaka
batek erasoa jasan duela. "Erre-
gimen frankistak hilerriko hor-
metan fusilatutako lagunen izenak
ezabatzen" saiatu direla salatu du
zinegotziak. Erasoaren "izaera
faxista" gogor kritikatu du Fer-
nandez Martinezek.

Alava sarean parte hartu zuten lagunen senideak izan dira Gasteizen izandako omenaldian. cAsTEIZK0 UDALA

16 ALEA



Astekoak gizartea

Umeen garraioan,
bereizketak

Mendialdeko guraso elkarteek salatu dute eskolaz kanpoko kirol
ekintzetako neska-mutikoei Diputazioak garraio zerbitzua jartzen dien
bitartean, jarduera kulturaletan dauden umeak kanpoan uzten dituela.

MIRIAN BITERI KANPEZU
Aspaldiko arazoa eraman dute
asteotan Mendialdeko Santiku-
rutze Kanpezuko eta Maeztuko
guraso elkarteetako ordezkariek
Arabako Batzar Nagusietara; zehaz-
ki, eskolaz kanpoko ekintzetan
herrietako ikasleen garraioarekin
dituzten arazoen berri eman dute.
Mendialdea IPI guraso elkarte-
ko ordezkari Maite Fernandez
Melerok azaldu du aurten kirola-
rekin eta kulturarekin lotutako
eskolaz kanpoko bederatzi jar-
duera antolatu dituztela, eta, ho-
rietan, 155 neska-mutikok parte
hartzen dutela. Futbola, patinaje
edo eskalada bezalako jarduera-
tanizenaemandaduten 91 umeen-
tzako garraio publikoa jartzen du
Diputazioak; ez, ordea, musika,

marrazketa edo ingelesa aukera-
tu duten 64 ikasleentzako.
Egoera "bidegabea" dela salatu
dute Mendialdeko guraso elkar-
tekoek eta baita Denon Eskola
federaziokoek ere. Horren harira,
honakoa azpimarratu du Fernan-
dez Melerok: "Ez du zentzurik
ume horien herrietatik erdi hutsik
pasatzen diren autobusek zerbi-
tzurik ez ematea. Hainbat fami-
liatan seme-alaba batek kirol

GURASO ELKARTEEK
ANTOLATUTAKO
JARDUERATAN 155
UMEK PARTE HARTZEN
DUTE AURTEN

ekintza batean duizena emanda,
eta beste batek kultura jarduera
batean; etalehenengoak autobu-
sa duen bitartean, bestea gura-
soekin joan behar da".

Araudia aldatzea
Ezdalehenengo aldia, behin bai-
no gehiagotan arbuiatu dute be-
reizketa hori: "Diputazioari hain-
bat bidetik eskatu dizkiogu azal-
penak. Kultura, Kirola eta Euska-
ra diputatuaren erantzuna da
jarduera kulturalak ez daudela
bere ardurapean, eta, hortaz, ezin
direla bete. Ez dauka zentzurik.
Ez ditugu autobus gehiago eska-
tzen; dauzkagun zerbitzuak op-
timizatzea nahi dugu. Ume guztiek
garraioa izateko eskubidea izan
dezatela eskatzen dugu; gurasoen
menpe egon ez daitezela eskola
jardueratan parte hartu ahal iza-
teko".

Batzar Nagusietan arazoa azal-
du ostean, EH Bilduk Diputazioa-
ri horren harira egindako galderen
erantzunaren zain daude orain.
"Diputazioak hausnarketa egin
dezala espero dugu; indarrean
dagoen araudia Mendialdean bizi
dugun errealitatera egokitzea,
besterik ez", aipatu du guraso
elkarteko kideak.

Futbola bezalako eskolaz kanpoko ekintzetako umeek garrraioa dute; jarduera kulturaletara doazenek, aldiz, ez. menpiALDEA PI

Ruiz de Bergara jauregia Errementari kalean dago; 1.300 metro karratu inguru ditu, lau solairutan banatuta. £iper viLa

Kafe Antzokia,
Errementarira?

Eskoriatza Eskibelen topatutako fuel-oil biltegia dela eta, Ruiz de
Bergaratarren jauregian kokatzeko aukera proposatu du Gorka
Urtaran alkateak; Lazarragak "sakonki" aztertuko du kokapen berria

MIRIAN BITERI GASTEIZ

Gasteizko Errementari kaleko 32
zenbakian dago Ruiz de Bergara
jauregia. Horixe da Gasteizko Kafe
Antzokia eta Euskararen Etxea
egitasmoentzako, pasa den oste-
gunean egindako Elkargunearen
bileran, Gorka Urtaran alkateak
proposatutako kokaleku berria.
Eta proposamenak, dagoeneko,

izan du Lazarraga Kultur Elkar-
tearen erantzuna.

Udal gobernutik iritsitako al-
ternatiba "sakonki" aztertzeko
konpromiso "irmoa" hartuko
duelajakinarazi du, espazioa be-
rraztertzeko eta proiektuaren
beharren araberako doikuntza
aukerak behar bezala baloratze-
ko beharrezkoa duen denbora

hartuz. Horrekin batera, Elkargu-
nean elkarteak egindako propo-
samena kontuan har dezala es-
katu dio udal gobernuari: Esko-
riatza Eskibel etxadirako aurrei-
kusitako proiektuan fase aldake-
ta bat egitea.

Euskararen Etxea, lehenengo
Batzar horretan, Ruiz de Bergara
jauregia mahai-gaineratuko zela
jakin aurretik, Lazarragak eskatu
zuen Euskararen Etxeaizan behar
zuen Eskoriatza Eskibel jauregia-
rekin hastea, eta Kafe Antzokia
bigarren fase batean egitea. Horren
harira, honakoa aipatu du elkar-
teak: "Proposamen horrekin fuel
oil deposituaren aurkikuntzak
suposatuko dituen atzerapenei
aurre egingo zaio, eta Euskararen
Etxearen garapenean aurrera egi-
teko irtenbide egokia ikusten
dugu".

Bien bitartean, dena dela, egi-
tasmoaren izaera juridikoa, ku-
deaketa plana eta diru iturriak
guztiz zehazteko eta gauzatzeko
bermeak ziurtatu ditzatela eskatu
du Lazarragak. "Izan ere, egitas-
moaren bideragarritasun planak
proiektu arkitektonikoaren pare-
ko garrantzia du; biak bateralan-
du behar dira elkarren osagarri
direlako".

Lazarraga: "Bada ordua"
Amaitu aurretik, proiektuaren
osotasuna kontuan hartzen duen
egitasmoari "behingoan berme
osoz heltzeko ordua" dela azpi-
marratu nahi izan dute.

Pasa den astean ezagutarazi
zuen Urtaranek Ruiz de Bergara
jauregian proiektua martxan jar-
tzeko aukera. Eraikina lau solai-
rutan dago banatuta eta, denera,
1.300 metro karratu inguru ditu;
Errementaritik ez ezik, Zapatari
kaletik ere sarrera dauka. Urte
asko erabilerarik izan gabe bada-
rama ere, barne egituran eta tei-
latuan konponketalanak egin dira
azken urteotan.

"Bideragarria da"

Urtaranek aipatu du udal gober-
nuarentzat "funtsezkoa" dela Gas-
teiz Antzokiaren proiektua aurre-
ra ateratzea, eta Eskoriatza Eski-
belen azaldu diren arazoen aurrean,
"alterbatiba berria" proposatu
dutela. Kokapenhori "bideragarria”
litzatekeela eta proiektua garatu
ahal izateko "beharrezko baldin-
tzak" betetzen dituela dio.

2016ko uztailean, egungo udal
gobernuak Gasteizko Kafe Antzo-
kia eta Oihaneder Euskararen
Etxea proiektua Eskoriatza Eskibel
jauregiaren etxadian egitea pro-
posatu zuen. Hasieratik, kokapen
horrekzenbaitzalantzasortuzituen
hiriko eragileen artean, besteak
beste, Auzolana pilotalekua erais-
tea eragin zezakeelako.

Abenduan, Urtaranek Auzolana
pilotalekua dagoenetan manten-
tzeko konpromisoa adierazi zuen,
eta, eragozpen hori gaindituta,
Kafe Antzokiaren proiektua abia-
razteko neurriak azaldu zituen.
Adierazitakoaren arabera, lehen
fasea indusketa arkeologiko lanak
egitea litzateke, hiru hilabeteko
epean egin beharrekoa. Epe hori
gaindituta, euskalgintzako eragi-
le ezberdinek salatu egin zuten
indusketa lanak hasita ere ez zeu-
dela eta agindutako kronograma
bete gabe, Kafe Antzokiaren proiek-
tuaaurten martxan jartzeko epeak
agortzen hasiak zirela.

Apirilean iragarri zuen Udalak,
indusketalanei ekin aurretik, egin-
dako zundaketalanetan fuel-olio
biltegi bat antzeman zela eta ho-
rrek eragin duela lanen atzerape-
na. Jakinarazi dutenez, aipatuta-
ko deposituaren %80 dago beteta
eta zenbait lan egin beharko dira
ingurune guztia garbitu ahal iza-
teko. Udalaren esanetan, egoera
horrek traba gehiago ekarriko li-
tuzke lan arkeologikoak egiteko,
eta proiektua garatzeko hasiera
batean aurreikusitako epeak be-
tetzea ezinezko litzateke.

Astekoak gizartea

EUSKARAREN ETXEKO
LANAK LEHENESTEA
ESKATU DU
LAZARRAGA
ELKARTEAK

GORKA URTARANEN
USTEZ, RUIZ DE
BERGARA JAUREGIAK
"BEHARREZKO
BALDINTZAK" DITU

KOKAPEN BERRIAREN
BALDINTZAK
SAKONEAN AZTERTUKO
DITU LAZARRAGA
ELKARTEAK

Astekoak laburrean

ESANAK

ZENBAKITAN

ISABEL MARTINEZ
GASTEIZKO ZINEGOTZIA

"Salburuko gizarte
etxean eskaladan
jarduteko aukera
izango da udan"

JUAN MARTIN ELEXPURU
S0S IRUNA-VELEIAKO KIDEA

"Modu artifizialean
luzatu dute Veleia
auzia, usteltzeko
asmoarekin"

INAKI ARRIOLA
ETXEBIZITZA SAILBURUA

"Gasteizen izugarria da
etxebizitza alokairuan
eskatzen duten
lagunen kopurua"

Milioiak

Ekainean hasiko dira

Legutioko N-240 errepidea

berritzeko lanak, eta 8,5 milioi

euroko aurrekontua izango da

horretarako. Legutio eta Ollerieta

arteko errepidean 200 istripu baino

gehiago izan dira 2000. urtetik,

Araban arrisku gehien duenetako

bat da, eta, hori saihesteko, zenbait lan egitea aurreikusi du Arabako
Diputazioak. Aste honetan lizitatu, eta 25 hilabete izango dituzte bidea
berritzeko. 3,2 kilometrotan zehar dauden maldak eta gurutzebide
arriskutsuak kendu, eta Elosu herrirako sarbidea hobetu nahi dute.

Ingurugiro eta paisaia proiektu bat ere izango ditu proeiktuak.

Bulegoak

Lanbidek beste hiru bulego
irekiko ditu Gasteizen, 2019.
urtean. Borja Belandia Euskal
Enplegu Zerbitzuko zuzendari
nagusiak jakinarazitakoaren
arabera, urte amaieran irekiko
dute Deba eraikineko bulego
berria, eta hurrengo urte hasieran
zabalduko dituzte Salburua —
Trenbide kalea— eta Zabalgana
—0zeano Atlantikoa kalea—
auzoetan. Bulegoek ematen duten
zerbitzua “arintzea" eta
“eskuragarriago egitea" helburu
duela nabarmendu du Belandiak.

Taldeak

Bukatu da Amurriock
lehiaketan parte hartzeko aukera.
Guztira, 81 taldek eman dute
izena, eta aste honetan erabakiko
dituzte finalerdietan arituko
direnak. Maiatzaren 18tik aurrera,
astebururo egingo dituzte
finalerdietako kontzertuak, eta
ekainaren 15ean izango da finala
—bi kategoria izango dira—. Euskal
Herriko hainbat talderekin batera,
Valentzia, Madril edota
Bartzelonako taldeak aurkeztu
dira Burubio elkarteak sustatutako
musika lehiaketara.

Kontzertuen inguruko
araudia "zentzugabea"
dela diote artistek

Gasteizko tabernetan egin ahal
izango diren kontzertuen kopurua
murrizteko Udalak prestatu duen
legediaren aurka azaldu dira hi-
riko artistak eta ostalariak. Arau-
di berriaren arabera, hilean bi
kontzertu baino ezin izango di-
tuzte antolatu, bi orduko iraupe-
narekin. Udalak planteatutakoa
"zentzugabea" eta "logikarik ga-
bekoa" dela deritzote.

Perretxiko eta Terreia
behi-azienda azoka
izango da Kuartangon

Zuhatzu Kuartangok dagoeneko
ohikoa den Perretxiko eta Terrefia
behi-azienda azoka hartuko du
igandean, 10:00etatik 15:00etara.
Eskulanez eta bestelako produk-
tuz betetako 60 postuez gain, ez
dirafaltako erakusketak etaumeen-
tzako ekintzak; eta urtero bezala,
perretxikoak erosteko eta Terrefia
arrazako behi-errearen pintxoak
dastatzeko aukera egongo da.

Familientzako askotariko jardue-
rak antolatu dituzte iganderako,
Donemiliaga Zuhatzun antolatu
duten Konpost Egunean. Inguru-
ko produktuak dastatzea eta Ka-
taliturri abesbatzarekin musikaz
gozatzearekin batera, birziklape-
narekin lotutako esperientziak
ezagutu ahal izango dituzte bisi-
tariek; tartean, udalerriak, iaz,
egindako proiektua.

Agerraldia egin dute artistek. ALex

Astekoak laburrean

Antoilianan Udaberriko
azoka eta Kanpezun
San Isidro jaia dituzte

Kanpezuko Gazte Asanbladak
egitarau oparoa prestatu du San
Isidro dela eta. Larunbatean izan-
go dira ekintzak: arratsaldean,
Aerobitoia egin ostean, ilunaba-
rrean, Ttek elektrotxarangarekin
batera tabernaz taberna ibiliko
dira. Pilotalekuan afaldu ostean,
Disko Mobil Arabak girotuko du
gaua. Antofianan, berriz, urteroko
Udaberriko azoka dute igandean.

ATE IREKIAK
UNIBERTSITATE GRADUAK

Bete-hetean ezagutu dut
zer den irakasle izatearen
errealitatea.

HUMANITATE ETA
HEZKUNTZA ZIENTZIEN
FAKULTATEA

OROMA IDEQ - MAIATZAK 26°
ARUNBATA, 10:30 f Areto Nagusi; ESKORIATZA - MAIATZAK 12

ARRASATE - MAIATZAK 26°
ARUINBATA, T0:30 / Areto Nagusi ARETXABALETA - MAIATZAK 12
COIERRI - MAIATZAK 26° o
U GASTRONOMIA ZIENTZIEN
FAKLILTATEA

Basque Culinary Center

DONDSTIA - MAIATZAK 12

EMPRESAGINTZA

FAKULTATEA
BIDASOA - MAIATZAK 17

ORNATI- MAIATZAK 24

W

i e ke riaian ola e (K aske -~ “}:‘11
e e waw.mondragonedu/prest

Legaire lehengoratuko dute

Parke megalitikoan hainbat lan egitea aurreikusi dute; besteak beste, Arrizazen, Atau eta Surbeko
menhirrak altxatzea eta jatorrizko posizioan jartzea, eta indusketa arkeologiko txikiak egitea.

MIRIAN BITERI AGURAIN

Arabako Lautada eta
Mendialdea artean dagoen
Legaireko parke megalitikoa
lehengoratzeko asmoz,
lankidetzan arituko dira
aurrerantzean Foru Aldundia
eta Gondra Barandiaran
Fundazioa. Sei kilometro
karratu inguruko haran itxi
karstikoa da Legaire, pagadi
batez inguratuta dagoena eta
abeltzaintzarako bereziki
erabiltzen dena.

Bertan estazio megalitiko bat
dago; 70 tumulu inguru, 14
menhir, mendiko bi trikuharri
eta zista eta harriz egindako
biribil bana katalogatuta
dituena. Elementu horien

egoera, baina, kaskarra da, eta
hori dela eta, jardun trinkoagoa
egitea aurreikusi dute; tartean,
eremu horretan onik mantendu
diren Arrizazen, Atau eta
Surbeko menhirrak altxatu eta
jatorrian izan zezaketen
posizioan berriz jarri nahi
dituzte. Arrizazengo zista eta
oraindik zehazteke dauden bi
tumulu induskatzeko asmoa ere
badute. Eta proiektua nola

LEGAIREN 70 BAT
TUMULU, 14 MENHIR, Bl
TRIKUHARRI ETA ZISTA
ZEIN HARRIZKO BIRIBIL
BANA DAUDE

Besteak beste, Mendiluze izeneko menhirra ikus daiteke Legairen. BASOTXERRI

doan ikusita, gune horretan
ezagunak diren trikuharrietatik
batean, Legaire Hegoa
izenekoan, indusketa egitea
aurreikusiko dute.

Artzainen borda

Trikuharri horren gainean
artzainen borda bat dago eta
horren bilakaera historikoa eta
baliabideen
aprobetxamenduaren lekuko
moduan kontserba daitekeen
aztertuko dute.

2015. urtetik, Euskal Herriko
Unibertsitatearekin eta Entzia
eta Iturrietako Partzuergoarekin
dabil Diputazioa lanean
ingurune horretan; eta, orain,
fundazioa gehitu zaio elkarlan
horri. m

ARABA EUSKARAZ 2018 ARGANTZUN

~TREBINU ARABA iZATEKO
. IKASTEN JARRAITZEKO
. EUSKARAZ BIiZITZEKO
. BERDINTASUNEAN GOZATZEKO
.. LANEAN JARRAITZEKO
.. 0ZTOPOAK GAINDITZEKO
.. MUGAK GAINDITZEKO
. HERRIAREN PARTE iZATEN JARRAITZEKO
« LEHEN HEZKUNTZA MARTXAN JARTZEKO
. UMEEK JOLASTEN iKASTEN JARRAITZEKO

Hamaika saltsa

Arabaren eztandatik, 50 urte

Mende erdi bete du Araba Abesbatzak; 1968an jaioa, fenomeno kultural eta politikoa izan zen
lurraldean; euskal musika partituran, eginkizun nabarmena izan zuen Arabako euskaltzaletasunean

I. ESTARRONA / E. VILLA

Arabako hogeitabost bat gazte
ziren; musikazaleak, kritikoak
eta euskaltzaleak. 1968an
elkartu ziren lehen aldiz, eta,
Antton Leteren
zuzendaritzapean lehenengo,
eta Sabin Salaberriren
gidaritzapean ondoren, artean
Araban oraindik inork gutxik
egiten zuen zerbait egin zuten:
euskal musika zabaldu zuten
lurralde osoan zehar.

Euskal Kantagintza Berriaren
mugimendua sendotzen hasia
zen Euskal Herrian, eta,
fenomeno horri helduta, Ez dok
amairu taldearen eta Imanol
Urbieta bezalako kantautoreen
abestiak moldatu zituen
Salaberrik, ahots baxuz
osatutako abesbatzak kanta
zitzan. Abesbatzarako propio
sortutako doinuak ere
konposatu zituen. Halaber,
koruak euskal musikari
nagusien obrak kantatu zituen
(Luis Aranburu, Aita Donostia,
Vicente Goikoetxea...).

Testuinguru frankista hartan,
"ekitaldi politiko bilakatu ziren
kontzertuak", Jesus Maria
Estarrona abesbatzako sorrera-
kideak azaldu duenez.
Errepresioa ere jasan zuten:
"Abesbatzako kideon karneta
eraman behar genuen hilero
Gobernu Zibilera; baita
abestien itzulpenak ere". Era
berean, debekatua zuten
kontzertuetan propinak
eskaintzea, eta "traba ugari"

-

Hogeitabost gaztek osatu zuten abesbatza; irudian, Uzkianon (Trebifiu), 1969an. ALen

""ARABAN MUGIMENDU
EUSKALTZALEA PIZTEN
LAGUNDU ZUEN
ABESBATZAK"

JESUS MARIA ESTARRONA, KIDE OHIA

jarri zizkieten lehenengo diskoa
argitaratzeko. Testuinguru
hartan, Amets pop-taldea sortu
zuten Araba Abesbatzako bost
kidek, eta, soinez soin, Euskal
Herria zeharkatu zuten bi
taldeek. "Lan handia egin
genuen, eta, nire ustez,
abesbatzak ez du merezitako
aitortza izan".

Euskal musikaz harago
Euskaltzaletasuna eta
konpromiso politikoa ez ziren

izan abesbatzaren ezaugarri
bakarrak: "Musikalki kalitate
handiko taldea izan da
hasieratik". Garai guztietako
partiturak kantatu dituzte,
erlijiosoak zein profanoak;
errepertorioan 300 obratik gora
dituzte, eta horietako asko
formatu handikoak dira:
mezak, requiemak, oratorioak,
kantatak, moteteak...; baita
opera ere. Ibilbide oparo
horretan, orkestra eta
abesbatza ugari izan ditu
bidelagun, sei zuzendariren
gidaritzapean: aipatutako
Antton Lete eta Sabin
Salaberri, Manu Sagastume,
Roberto Ugarte, Angel Aldai
eta, gaur egun gidari lanetan,
Aitor Saez de Cortazar.

Bost hamarkadako
ibilbidean, saritua izan da

24 ALEA



Nazioartean kontzertu ugari eskaini ditu Araba Abesbatzak; 2012an Bruselan kantatu zuen; besteak beste, Txanponaren Plazan. ALta

""HASIERAKO OSPE ONA
MANTENDU DUGU;

ZUZENDARI BAKOITZAK
JOERA BAT LANDU DU"

SABIN SALABERRI, ZUZENDARI OHIA

abesbatza: Arezzoko
NazioartekoTxapelketa
entzutetsuan (Italian),
esaterako, zilarra lortu zuen
kantu gregorianoa
interpretatuz. "Bestelako
mugarriak ere baditu koruak:
Lisboan hiru mila entzule jarri
genituen zutik, eta Frantziako
Vaison-la-Romainen, sei mila".

Juanjo Menarekin batera
Abesbatzak mailari eutsi diola
nabarmendu du Sabin
Salaberrik: "Oso indartsu hasi
ginen, eta oso hunkigarriak
izan ziren hasierako urteak,
batez ere euskal musikari
lotuta egindako lanagatik;
gerora, ospe on hori mantendu
dugu. Hainbat zuzendari pasa
dira abesbatzatik, eta bakoitzak
korronte jakin bat landu du;

Larunbatean,
kontzertua

Mende erdia ospatzeko,
kontzertu bereziak
prestatu ditu Araba
Abesbatzak. Hasierako
partaideak eta gaur
egungoak elkartuta,
eliza-musika eskaini zuen
joan den apirilaren 14an
Gasteizko Katedral
Zaharrean, eta larunbat
honetarako hitzordu
berezia antolatu dute:
euskal musika-
kontzertua. Besteak
beste, Aita Donostia, Luis
Aranburu, Jesus Guridi,
Sabin Salaberri, eta
Imanol Urbietaren
partiturak abestuko
dituzte Jesus Guridi
Kontserbatorioan,
20:00etan. Halaber,
Errenteriako Musikaste
astean hartuko dute parte
maiatzaren 25ean.
Udazkenean, Nafarroako
Orkestrarekin arituko dira.

"UDAZKENEAN,
NAFARROAKO
ORKESTRAREKIN
ABESTUKO DUGU"

ALEX CUBEROS, KOMUNIKAZIO ARDURADUNA

esaterako, orkestra-obrak
jorratu ditu abesbatzak".
Urteurrena ospatzeko,
egitarau zabala prestatu dute,
Alex Cuberos komunikazio-
arduradunak azpimarratu
duenez: larunbatean, euskal
musika eskainiko dute
Gasteizko Kontserbatorioan;
maiatzaren 25ean, euskal
musikaren Musikastean
hartuko dute parte,
Errenterian; eta, udazkenean,
"kontzerturik potenteenak
datoz". Zehazki, Nafarroako
Orkestra Sinfonikoarekin
batera igoko dira agertokira,
Juanjo Mena gasteiztarraren
zuzendaritzapean. Guztira,
hiru emanaldi eskainiko
dituzte: bi Irufiean eta bat
Gasteizen; azken hori,
azaroaren 25ean. mmmm

Bidean datozenak

BERTSOLARITZA

ARABAKO BERTSOZALE ELKARTEA

ostata iritsi da udaberria
gurera. Hala ere, urteroko
itzorduek ez dute

barkatzen. Maiatzean, giro
gozoa izan edo freskoago egin,
plazetarako bidean datozenen
txanda da, Arabako bertso-
munduan.

Bertso-eskolak asko dira
Araban, eta askotariko kideak
daude bertan. Adinez, kezkaz,
ilusioz eta asmoz zabala eta
anitza da Arabako bertso-
ekosistema. Adin guztietako
jendeak hartzen du parte
bertsoaren etxe diren egitura
txiki horietan; eta, pozik esan
dezakegu horietako asko eta
asko ume eta gazteak direla.
Kezka, ilusio eta asmo
ezberdinak dituzten ume eta
gazteak dira, baina gauza bat
behintzat partekatzen dutenak:
maiatzean, plazara ateratzeko

saltoa egiteko aukera ederra
dute.

Eskolartekoa da horretarako
aukera ematen duen ekimena.
Eta adin-tarte ezberdinetan,
formatu ezberdina hartzen du
gainera ekimenak.

14 urtetik beherakoetan,
eskualdez eskualdeko topaketak
izango dira bertsolari
gaztetxoen bilgune. Agurainen,
Aramaion, Amurrion,
Kanpezun, Gasteizen eta
Oionen egingo dituzte saioak,
maiatzaren 11tik 20ra bitartean;

MAIATZEAN, PLAZARA
ATERATZEKO SALTOA
EGITEKO AUKERA
EDERRA DUTE BERTSO-
ESKOLAKO GAZTEEK

maiatzaren 26an amaituko dira
gaztetxoen hitzorduak,
Zigoitiko Bengolarra frontoian
10:00etan egingo den Arabako
topaketarekin.

14 urtetik gorakoek, ordea,
hitzordu bakarra izango dute,
asteburu honetan. Ez
nolanahikoa ordea: Bertsoa Bizi
Gazte egunaren bigarren
edizioa egingo dute maiatzaren
12an, Legution. 11:30ean hasita,
Bertsoa Bizi Gazte bideoklip
lehiaketaren emanaldiak egingo
dituzte kultur etxean, eta
ondoren etorriko da gaztetxoen
eskolarteko txapelketaren
finala. Protagonistak, honako
bertsolari gazteak izango dira:
Martin Abarrategi, Peru
Amorrortu, Aroa Arrizubieta,
Befiat Cano, Mikel Martin eta
Aitor Ugarte. Sari banaketarekin
bukatuko da ekitaldia. s

Artifi(k)zioa

FILOSOFIA

an-prekarietate honetan,
I ogibide ugari eta zatituen

artean mugitzea tokatu
zaigu. Aurten, nire zerrendaren
barruan, eleberri beltzari
buruzko irakurle-kluba
gidatzen ari naiz. Esperientzia
interesgarria da, baina
taldekideok konturatu gara
generoak aldatzen joatea
komenigarria dela. Detektibez
detektibe jo ta ke joatea
zorabiagarria da.

Noizean behin entseguren bat
irakurtzen dut. Nahiz eta
ikastetxean —azterketak,
azterketak...— filosofiarekiko
sentsazio gazi-goxoa geratu,
burua astintzea gustatzen zait.
Pentsamenduen artean nireak
aurkitzen saiatzea.

Hori da azterketa bakarra.

Remedios Zafrak idatzitako EI
entusiasmo (Anagrama) irakurri
dut. Egungo poztasun artifiziala
aztertu du Cordobako
pentsalariak, hezkuntza eta
sormen arloan esplotazioa nola
onartzen dugun."Txarto
ordaindutako enkargu hori
egin, komeni zaizu".
"Pentsamendua leundu
aldizkari espezializatu horretan
argitaratzeko, curriculumerako
primerakoa da eta".
"Tlusiokideekin borrokatu
dirulaguntza hori lortzeko;
onena zara!". Zenbakiak eta
maila pilatu. "Like" zerrenda
dastatu, frustrazioa ezkutatzen
duzun bitartean.

Sena desagertzen den
bitartean.

DAVID MANGANA
KAZETARIA

Zafrarena amaitu eta gero,
lagun batek beste filosofo bat
erakutsi zidan. Byung-Chul Han
du izena eta haren La sociedad
del cansancio (Herder) hasi
nintzen irakurtzen. Ildo berean
doa korearra, baina "gogo"
ordez, "baikortasun" artifiziala
hartzen zuen abiapuntu.

Abiadura handiko mundu
honetan, berehala erantzuten
diogu guztiari. Hiperaktibitate
baikor hori pasiboa dela dio
Hanek. Erantzun mekaniko
horiek, kontenplaziorik gabe,
bidea ixten dutela. Erosoagoa
da agian. Eranginkorragoa,
zenbaki eta erantzun azkarren
munduan. Ala ez dugu
errealitatea benetan begiratu
nahi, begiradaren jabeak izan?
Poz iragankorrak pilatzen

ZENBAKIAK ETA MAILA
PILATU. "LIKE"
ZERRENDA DASTATU,
FRUSTRAZIOA
EZKUTATU BITARTEAN

REMEDIOS ZAFRA / DIARIO DE CORDOBA

ditugu. Haserre txikiak, gauzak
aldatzera behartuko gintuen
amorru finkoa emeki sortu
ordez.

Dena emateko prest egon
behar dugu ziztu bizian,
zalantzan ezer jarri gabe eta
agindu baten truke. Lortzen ez
badugu, gu izango gara
errudunak. Amu ederra. Ardura
botatzen digute. Galera gure
gogo zein baikortasun ezaren
emaitza izango da.

Zaila da lerro batzuetan bi
pentsalarien arrazoibidea
laburtzea. Nitaz guztiz ez fidatu.
Hobe liburuak hartzea eta
zeuen pentsamendua
askatzea...

Bai, filosofia ez da erraza.
Baina aberastu egiten gaitu.
Edo onena ezer ez pentsatzea
da? Ezer ez aldatzea eta
prestatu diguten hausnarketarik
gabeko artifi(k)zioa babestea?

Erraz etortzen dena erraz
joaten da.

Beste batzuen pentsaera
onartuko edo guk geuk eraikiko
dugu? Zein da —onartzen—
zailena? mem

Harginek zizelkatua

GURE BAZTERRAK

Arana

Kuadrilla: Trebifiu.
Udalerria: Trebifiuko Konderria.

Biztanleak: 1 (2017ko INEren datuen arabera).
Bitxikeria: 1960. urtera arte mahastiak hazten zituzten eta ardoa
egiten zuten, batik bat etxean kontsumitzeko.

ARGAZKIA ETA TESTUA: ESTITXU UGARTE
LOPEZ DE ARKAUTE

Erroten harrietarako harrobirik
hoberenak izan dira historian
zehar Trebifiu aldekoak; XIX.
mendean, esate baterako, Iberiar
Penintsula osoan ospe handia
zuten. Bizkaian, Nafarroan eta
Espainiaaldean—Errioxan, Aragoin
eta Burgosen- saltzen zituzten
Trebifiuko harri ospetsuak. Ines
Sainz Azuelokidatzi zuenez, 1801.
urtean, Nafarroako Mendabia-
ko kontzejuak "278 erreal eta
30 marabedi" ordaindu
zizkion Fausto Duranari
Trebinutikeraman zuten
errota-harriberribaten
truke.

1896. urteko biztan-
leen erroldan, jaso
dutenez, harrobiak
zeuden honako herri
hauetan: Albainan, Ara-
nan, Armentian, Samia-
non eta Torren. "Torreko
harriak" bezala ezagunak
baziren ere, Armentia, Ara-
naeta Torre arteko mendietan
lantzen zituzten eskualdeko
harginek errotaharriak. Jardunean

egon den azken harrobia Arana-
tik gertu, Atxuri izeneko eremu
batean, dagoena izan da; Valen-
cia abizeneko nafar familia batek
landu zuen urteetan, eta 1962.
urtean atera zituzten bertatik
azken harriak.

Egun herri ia hustua da Arana;
halere, Arabako eta Trebifiuko
Konderriko historian garrantzia

handiko tokia izan da harginek
egindako lanagatik ez ezik, alde
artistikoan utzitako ondareagatik
ere.

Horren lekuko dira, esate bate-
rako, Aranako Taulak; XIV. men-
deko pintura gotikoaren eredua-
ri jarraituta eginiko erretaula
ikusgarriak dira. Gaur egun, Tre-
bifiuko San Pedro parrokian dau-
de, Aranako eliza erdi eraitsirik
baitago. Artzainen iragarpenaren
eszena bat irudikatzen dute; iru-

diaren ezkerreko artzainak
txirula bat jotzen duen bi-
tartean, aingerua beste
artzainarekin hizketan ari
da, eskuarekin mezua
jaso duela eta entzuten
aridelaadierazten dion
bitartean. Gurutzeen
grabatu ugari ere jaso
dira bertan.

Adituen esanetan,
Aranako Taulak Na-
zioarteko Gotikoaren

eredu bikainak dira;
oraindik ikertzen ari dira
margolana, egitura des-
muntatu zutenean beste
pintura batzuk aurkitu zituz-
telako atzealdean.

EMAN ZUEN ARABAKO TXOKO0 KUTUNAREN BERRI. erredakzioa@alea.eus

rakurleen txokoa

Z0ZKETAK

Azken irabazleak Gaztetxearen diskoa: Jesus Mari Martin Fanega (Gasteiz).

Jarraitu ALEA sarean eta irabazi GoPro motako kamera

HP LC100w kamera. Urperagarria. WIFI konexioduna. Maiatzaren 18ra arte.

n Jarraitu ALEA Facebooken, elkarbanatu zozketa eta aipatu lagun bat.

[I:] Jarraitu ALEA Twitterren eta bertxiotu zozketaren txioa.

Jarraitu ALEA Instagramen eta aipatu lagun bat zozketaren argazkian.

Idatzi zure mezua
alea.eus/zorionagurrak : Izan
#ALEAKide

alea.eus/
aleakideak

Xabier Zarate
Galdos
Gasteiz
"Zorionak, Superman!
Urte askoz gehiago
bete ditzazula opa
dizut, zure ondoan
abentura gehiago
bizitzeko gogoz.
Bidelagun ezinhobea
zara. Bihotzez, Lois".

AG EN DA Maiatzaren 11tk 171

Euskararen agenda
[ MUSIKA |

GASTEIZ Fermin Muguruza eta
The Suicide of Western Culture

Ostirala 11, 20:30ean, Jimmy Jazz
aretoan.

LEGUTIO Kanpora Fest jaialdia
Astalapo, Mugi Panderoa, Egurra ta
Kitto eta Boot Boys.

Larunbata 12, 20:00etan, herriko
plazan.

KANPEZU Ttek Elektrotxaranga

San Isidro jaien barruan.
Larunbata 12, 21:00etan.

AMURRIO Mushkum
lgandea 13, 19:30ean, Burubion.

GASTEIZ Libe

GASTEIZ 'Hitzak hots'

Antton Valverde, Miren Agur Meabe eta Anjel Lertxundirekin.
Ostirala 11, 21:00etan, Oihaneder Euskararen Etxean.

BERTSOLARITZA

AGURAIN 'Oholtzapetik'

BESTELAKOAK

GASTEIZ 'Poemak kantu'

'lgandeak' programaren barruan.
lgandea 13, 20:00etan, Artiumen
plazan.

GASTEIZ Kaskezur

Asteartea 15, 20:30ean, Parral
tabernan.

GASTEIZ 'Oingoan bai'

Josune Velez de Mendizabal
aktorearekin.

lgandea 13, 19:00etan, Zabalganako
gizarte etxean.

GASTEIZ 'Morbus Operandi'

Ane Zabala eta Aiora Sedano
aktoreekin.

Osteguna 17, 21:30ean, Oihaneder
Euskararen Etxean.

Manex Agirre, Paula Amilburu, Unai
Anda eta Asier Otamendirekin.
Ostirala 11, 20:30ean, Santa Maria
plazan.

LEGUTIO Bertsoa Bizi Gazte eguna

Arabako Eskolarteko Txapelketa eta
Bertsoa Bizi Gazte Eguna.
Larunbata 12, 11:30ean, kultura
etxean.

HAURRAK

EGILATZ 'Party Man' disko-festa

Donemiliaga Euskaraz egitasmoa.
lgandea 13, 12:30ean, plazan.

GASTEIZ 'Animalien ipuinak'
Lupe Lekuona ipuin-kontalariarekin.
Astelehena 14, 18:00etan, Arriaga
gizarte etxean.

Poema-errezitaldia, Gerardo
Markuletarekin. Poetak Maiatzean
zikloaren barruan.

Asteazkena 16, 19:00etan,
Oihaneder Euskararen Etxean.

ALBENIZ Udaleku txikiak

Abuztuaren 25etik abuztuaren 31ra
egingo dituzte haurrentzako
udalekuak. 2006-2010 artean
jaiotakoak. Izena emateko:
euskharan@gmail.com edo 646 147
778 telefonoan.

Maiatzaren 15era arte.

GASTEIZ Gazte sortzaileak beka

Gazteek gazteentzako sortutako
ekitaldi kulturalak. 16-36 urte
bitarteko gazteentzat. Informazio
gehiago: vitoria-gasteiz.org
webgunean.

Uztailaren 2ra arte.

GASTEIZ '"Tristan e Isolda’

Ballet du Grand Theatre de Geneve-ren eskutik.
Osteguna 17, 20:30ean, Principal antzokian.

Beste batzuk
| MUSIKA |

GASTEIZ Euskadiko Orkestra

'‘Beethoven: Pastorala'.
Gomendatutako adina: 6-12 urte.
Ostirala 11, 19:00etan, Principal
antzokian.

GASTEIZ The Schizophonics eta
Los Bengala

Ostirala 11, 22:00etan, Hell Dorado
aretoan.

GASTEIZ Hala Bedi Rock

La Reverso, Dead Sequoia, Devil's
Gardens eta beste hainbat talderekin.
Larunbata 12, 18:00etatik aurrera,
gaztetxean.

GASTEIZ Fagot emanaldia

Astelehena 14, 19:30ean, Luis
Aranburu musika eskolan.

GASTEIZ Paola Salgado Piedrahita
Hitzaldia eskainiko du abokatu eta
aktibista kolonbiarrak.

Asteazkena 16, 19:00etan,
Errekaleorreko zinema aretoan.

BESTELAKOAK

GUARDIA Gaitarien eguna

Hainbat herritako gaitariak elkartuko
ditu Gaitariaren Egunak. Kalejira eta
alardeak izango dira.

Larunbat eta igandean, 12:00etatik
aurrera.

LAUDIO Dantza plaza
Dantza saioa, artisau eta

baserritarrekin batera.
Ostirala 11, 20:00etan, Aldai plazan.

GASTEIZ Natur ibilbidea

Gaueko tximeletak deskubritzeko
bisitaldia. Zerynthia elkarteko
profesionalek gidaturik.
Larunbata 12, 21:00etan, Ataria
gunean.

GASTEIZ Kafearen prozesua

Bidezko merkataritzako kafearen
inguruko hitzaldia eta dastatze saioa.
Aurretik izena eman behar da. 16
urtetik gorakoentzat.

Asteazkena 16, 18:00etan,
Salburuko gizarte etxean.

%Y FERMIN MUGURUZA ETA
THE SUICIDE OF WESTERN CULTURE -

DJ LORO & SELEKTAH STEP! #POST-JAIA

E3 METAL JOKER FEST 2018:

GRAHAM BONNET BAND
‘+ ZENOBIA + WICHTOWER

WWW.JIMMYJAZZGASTEIZ.COM

bazkideentzat
soilik

MAIATZAK

12

L4l oparifuko dizugu

ehunetan,
bazarrean .
efa elektron |}

W,
'fi-'

Promozioa EROSKI Hipermerkatuetan izango da baliozkoa,
25€-tik gorako erosketetan honako atal hauetan: ehunak,

bazarra, elektroaq, bitxi-denda eta optika, edota online dendako r
atseden, terraza eta lorategia, elektronika, eta etxetresna La EROSKI ]

elektrikoen ataletan. -
. zureKin

Baita eroski.es webgunean ere



